
Bhajana Ashtakam

భజనాష్టకమ్

(కోకిలక వృత్తమ్)

విహరతియోఽక్షరేఽక్షర-పదాక్షర-ముక్తపతిః
పురుషవిధో విధిం విధిహరీశ్వరముఖ్యబుధాః ।
శిరసి వహన్తి తే సముదితం కిల యేన ముదా
హృది తమజం భజే భవహరం హరికృష్ణమహమ్  ॥ ౧॥
ప్రకృతిమయా  గుణా న చ భవన్తి హి యత్ర హరౌ-

ఇతి నిగమాగమా అపి వదన్తి చ నిర్గుణకమ్  ।
ఇతి సగుణం గుణైరపి  యుతం పరదివ్యశుభై -

ర్హృది  తమజం భజే భవహరం హరికృష్ణమహమ్  ॥౨॥
శమదమ-కౌశలసమృతి-తపోబల-కాన్తిభగ-
శ్రుతశుచిసత్యతా -స్వవశతార్జవ -కీర్తిముఖాః  ।
అపరిమితా గుణా ధ్రువతయాత్ర  వసన్తి సదా
హృది తమజం భజే భవహరం హరికృష్ణమహమ్  ॥ ౩॥
ప్రకృతి -పరాక్షరే బృహతి ధామనిమూర్తిధరైర్
నిగమనిజాయుధైశ్చ  నిజపార్షద -ముఖ్యగణైః  ।
ఉరు య ఉపాస్యతేఽపి రమయా రమణీయతనుర్
హృది తమజం భజే భవహరం హరికృష్ణమహమ్  ॥ ౪॥
నిఖిలభగైశ్చ  యోఽక్షరపదే దివి దేవగణై -

రఖిలవిభూతిభిర్విభవభూమిరుపాస్యత ఏ ।
రతిపతిదర్పహా-రమణరమ్యక-రూపనిధిర్
హృది తమజం భజే భవహరం హరికృష్ణమహమ్  ॥ ౫॥
విజితమనోభవా భువి భజన్తి చ యం సతతం
శమదమసాధనైః  ప్రశమితేన్ద్రియ  -వాజిరయాః ।
ప్రకటిత -మానుషాకృతిమిమే మునిదేవగణా
హృది తమజం భజే భవహరం హరికృష్ణమహమ్  ॥౬॥

భజనాష్టకమ్

ద్విజ-వృష-సాధుగో-మునిగణానవితుం భువియో
వృషభవనే వృషాద్ ధృతజనిర్జనకో  జగతామ్ ।
ప్రకృతిభువామపి  ప్రశమితుం  యదధర్మకులం
హృది తమజం భజే భవహరం హరికృష్ణమహమ్  ॥ ౭॥
ఋషిభిరభిష్టుతో  నృపగణైర్నత -పాదతలః
శ్రుతిశిరసాం  గణైరుదితసూజ్జవల  -కీర్తిరసౌ  ।
అతికృతిభిః ప్రగీత  ఇతి యః కవికోకిలకైర్
హృది తమజం భజే భవహరం హరికృష్ణమహమ్  ॥౮॥
ఇతి శ్రీయోగానన్దమునివిరచితం   భజనాష్టకం  సమ్పూర్ణమ్  ।

